
TURIZMDA INTERMODAL TRANSPORT SAYOHATINI 

REJALASHTIRISHNING NAZARIY ASOSLARI 

 

Axmatova Mohigul Ergash qizi 

Turizm va mehmonxona xo’jaligi kafedrasi o’qituvchisi 

Buxoro davlat universiteti 

 

 Annotatsiya: Ushbu maqolada mamlakat transport infratuzilmasi holatini va 

turli transport turlari orqali yo'lovchi tashishni tashkil etishni o'rganib, xalqaro 

darajada  turistlarga transport xizmati ko'rsatish sifatini oshirish va turizm 

sanoatining raqobatbardoshligini oshirish yo'nalishlarini amalga oshirishni maqsad 

qilgan, mualliflar Intermodal transport xizmatini taklif qilishgan.  

Kalit so‘zlar: transport xizmatlari, intermodal, multimodal, Unimodal tashish 

usuli. 

 

Turizmning rivоjlanishiga transpоrt xizmatlarining ta’siri alohida ahamiyat 

kasb etib, bu kо‘rsatgich vaqt о‘tishi bilan о‘sib bоrmоqda. Transpоrt yirik 

tarmоqlararо kоmpleks sifatida turizm bilan оʻxshash xususiyatlarga ega bo‘lib, 

faqat turdоsh tarmоqlarni samarali bоshqarish bilangina muvaffaqiyatli rivоjlana 

оladi. Transpоrt turli hududlar va mintaqalardagi jоylarni va manzillarni о‘zarо 

bоg‘liqligiga erishishning asоsiy unsuri bо‘lib kelmоqda. 

 Transport xizmatlarining tashkil etilishi hamda sayohat manziliga yetib borish 

va ular ichida sayohat qilish nuqtai nazaridan muhim ahamiyat kasb etadi. Turizm 

tarixini tahlil qilar ekanmiz, transportda erishilgan yutuqlar va turizm rivojlanishi 

o‘rtasidagi uzviy bog‘liqlikni ko‘rish mumkin. Sayyohlarning sayohat davomida 

transport turlaridan foydalanishiga ko‘ra uch usulga bo‘linadi: 

Intermodal tashish usuli - ikki va undan ortiq transport turidan foydalangan 

holda bir yo‘nalish bo‘ylab sayohatni tashkil etgan turoperator tomonidan tuzilgan 

shartnoma asosida amalga oshiriladi, bunda tashish uchun javobgarlik operatorga 

yuklanadi. Sayohat uzoq masofaga rejalashtirilgan bo‘lib, transport to‘lovi oldindan 

amalga oshiriladi. Intermodal tashish shartnomasini asosiy sotuv kanali internet 

tarmog‘i hisoblanadi. 

 Multimodal tashish usuli - bir nechta transportdan foydalangan holda erkin 

jadval asosida sayohatni tashkil etish. Bunda sayohat shahar va shahar atrofida 

tashkillashtiriladi, to‘lov erkin usulga amalga oshiriladi.  Mamlakatning chekka 

joylarida transport xizmatlarini joriy qilish va rivojlantirish innovatsion yechimlarni 

talab qiladi, bu esa hududlarda transport tizimlarini boshqarishda yanada barqaror va 

moslashuvchan yondashuvni ta’minlaydi. Multimodal transport tizimlari aholi zich 

joylashgan hamda aholisi kam punktlari uchun xos bo‘lgan turli xil jamoat va xususiy 

transport xizmatlarini birlashtiradi. Eng yaxshi yechim mobil ilovalar va internet 

platformalari yoki hatto barcha transport imkoniyatlari uchun bitta chipta tomonidan 

qo‘llab quvvatlanishi kerak1.  

 Unimodal tashish usuli - faqat bitta transport turidan foydalangan holda 

sayohatni tashkil etish mumkin. Bu usul orqali sayohat qisqa masofada amalga 

oshirilib, odatda yengil avtomobillardan foydalaniladi. 

 Transportning turli tarmoqlaridagi innovatsion texnologik yechimlar 

transportning soni va uzoq masofadagi bir zumda bosib o‘tish imkoniyatlarini 

oshirdi, shuningdek yo‘lovchilar uchun qulayliklar yaratish orqali turizmni 

faollashtirishga va sayyohlarning yangi manzillarni zabt etishga katta hissa qo‘shdi. 

AQSH va Kanadada turistik sanoatning rivojlanishiga aviatsiya va avtomobillarning 

o‘rni beqiyosdir. G‘arbiy Yevropa mamlakatlari bo‘lmish Avstriya, Buyuk 

Britaniya, Germaniya, Shveytsariyada temir yo‘l va avtobus orqali sayohat qilish 

bilan birga yengil avtomobillardan foydalanish ham urf bo‘lgan. Skandinaviya 

mamlakatlarida esa suv transportlariga bo‘lgan ehtiyoj juda yuqoriligi aytilgan 

fikrlarning isbotidir. Bu esa transport infratuzilmasini ta’minlash va xizmatlar 

ko‘rsatish bilan bog‘liq davlat-xususiy sherikchilik va boshqaruv tadbirlari sonini 

oshib borishiga imkon yaratadi. 

